
விடும் என்ற கருத்தினைக் குறிப்பாக ஆசிரியர் வள்ளுவனார் ஒரு குறட்பாவில் உணர்த்துகின்றார்....



வசைஇலா எண்பயன் குன்றும் இசைஇலா 

யாக்கை பொறுத்த நிலம்.




பழிபாவங்களோடு வாழ்ந்து இறந்த பிறகு அவன் உடம்பினைப் புதைத்த இடத்தில் ஒன்றும் விளையாது என்ற குறிப்பினை உணர்த்துவதோடு, அவன் உயிரோடு இருக்கின்றபோதும் அந்த வட்டாரத்திலேயே நிலம் பாழ்பட்டு விடும் என்பதைச் சுட்டிக் காட்டுவதற்காகத் தான் "யாக்கை பொறுத்த நிலம் என்று ஆசிரியர் வள்ளுவனார் சிறப்பித்துக் கூறினார்.

மனிதன் நல்லபடியாக வாழ்வதற்குத் திரிகரணங்களும் தூய்மையாக இருக்க வேண்டும் என்று பெரியவர்கள் தொடர்ந்து சொல்லிக் கொண்டே வருகின்றார்கள். மனம், வாக்கு, காயம் இந்த மூன்றிற்கும் "திரிகரணங்கள்" என்று பெயர் கொடுக்கப்பட்டுள்ளது.

அலைய விடக்கூடாது

இந்த மூன்றிற்கும் முதன்மையாக இருப்பது மனமே ஆகும். தூய்மையாகவும், சுகாதாரத்துடனும், வைத்துச் கொள்ளப்பட்டிருக்கின்ற வீட்டில் பெரும்பாலும் நோய் நொடிகள் வருவதற்குக் காரணம் இல்லாதது போல, மனம் என்கின்ற ': வீட்டில் தீய எண்ணங்கள் என்கிற நச்சுக் கிருமிகள் வராமல் பார்த்துக் கொள்வோமேயானால் வாழ்க்கையில் துன்பங்கள் அணுகாது என்று அறிஞர்கள் தெளிவுபடுத்தியுள்ளார்கள்.



கண்ணுக்கு இனிய கண்டு மனத்தை-- 

காட்டில் அலையவிட்டு 

பண்ணிடும் பூசையாலே--தோழீ

பயன்ஒன்றும் இல்லையடி.

		 இப்பக்கம் கடைசியாக 11 சூலை 2019, 10:05 மணிக்குத் தொகுக்கப்பட்டது.

